
మొదటి రంగము

(ప్రదేశము: లింగరాజుగారి పడక గది.)




సుభ :- (చదువుకొనుచుఁ ప్రవేశించి చటుక్కునఁపుస్తకము మూసి) సెబాసు వివాహమన్న నీ విమలా విజ యలదే వివాహము. సమాన వయోరూప సంపత్తిలేని దాంపత్య మేమి దాంపత్యము?




చ. ధనమె ప్రధాన భూతముగ దంతము లూడినవానికేనియుం దనయ 

    లఁగట్టిపెట్టు తలిదండ్రులు హెచ్చగుచున్న ఇట్టి దుర్దినములలోన, 

    నింతిగ, ధ రిత్రియిం జనియించుకంటె నిర్జన వనవాటిలో, నజగ 

    రంబుగ నేని జయింపఁగా దగున్!





ప్రాయముడిగిన ప్రారబ్ధమునకు దోడు, పిసినిగొట్టుపీను గుఁగూడ నగుచో నిఁకఁ జెప్పవలసినదేమున్నది! నాకుఁబట్టిన యవస్థయే పట్టును! భగవంతుఁడా! తండ్రీ! నా భర్తవంటి భర్తను మాత్రము పగవారికైనఁ బ్రసాదింపకుము?




సీ. నగపేరు చెప్పిన నవ్వులఁ బుచ్చును

         కోకలు కొనుమన్న గొల్లుమనును

    పొత్తంబు దెమ్మన విత్తంబు లేదనుఁ

         గాగిత మడిగినఁ గాక పడును

    విడియ మొనర్చిన విసవిసలాడును

         కాని పూవును గొన్న కస్సుమనును

    వ్రత మొనర్చెద నన వలవల యేడ్చును

         ముష్టి పెట్టిన నెత్తి మొత్తుకొనును



    పండుగకు పబ్బమునకై బిండి వంట

    మాట యెత్తిన బగ్గున మండిపడును

		 ఈ పేజీలో చివరి మార్పు 11 జూన్ 2020న 08:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

